
San Pawl u San Barnaba f’Cipru

I1-Ktieb ta’ Bin Sira

Il-Kompassjoni ta’ Alla

L-Ezor¢izmi ta’ Gesu fil-Vangelu skont San Mark (4)

It-Tema tal-hbiberija fl-Evangelju skont San Gwann

Infakkru t-800 Sena mill-migja ta’
San Frangisk fl-Art Imqaddsa

ditorjal

ta’ Patri Twanny Chircop ofm

SAN FRANGISK

FL-ART

IMQADDSA

Fil-Kustodja tal-Art Imqaddsa ged isiru
800 sena minn meta San Frangisk zar
1-Orjent f1-1219, okkazjoni li fiha hu ltaga’
mas-Sultan tal-Egittu al-Malik al-Kamil
qrib il-belt ta’ Damietta, waqt li kienet
qed issir il-gwerra bejn is-Saracini u
l-qawwiet tal-Krugjati.

Is-sena d-diehla se tkun kollha kemm

hi ddedikata ghal dan l-avveniment
importanti fil-hajja ta’ San Frangisk,

u wkoll fl-istorja tal-Kustodja tal-Art
Imqaddsa. Il-qofol tac-celebrazzjonijiet se
jkun qrib il-festa ta’ San Frangisk, meta se
jsir konvenju ta’ studji u celebrazzjonijiet
liturgici specjali ’Gerusalemm. Imma

se jkun hemm ukoll avveniment iehor
importanti li se jsir proprju f’ Damietta,
fuq id-delta tax-xmara Nil, fl-Egittu,
fix-xahar ta’ Frar 2019, u li ghalih se

jkun hemm prezenti -Kustodju u anke
I-Ministru General tal-Frangiskani.

San Frangisk kien ipprova jmur fl-Orjent
diversi drabi bla ma rnexxielu. L-ewwel
darba kien fl-1212, meta hu telaq bil-
bahar minn Ancona, imma spicca fil-
kosta tad-Dalmazja minhabba tempesta
u kellu jerga’ lura fl-Italja. It-tieni darba
kien fl-1213-1214, meta ittanta li jmur
jevangelizza lis-Saracini fil-Marokk,
imma din id-darba wkoll wasal biss sa
Spanja fejn marad, u kellu jerga’ lura fl-
Italja.




...editorjal
San Frangisk
fl-Art Imgaddsa

Kellu jkun Fra Egidju
l-ewwel Frangiskan li
zar |-Art Imqaddsa fl-
1215. Dan kien mar
fuq pellegrinagg lejn
is-Santwarji tal-Fidwa,
u nafu li rnexxielu jzur
Gerusalemm u postijiet
ohrajn, l-ewwel Frangiskan
li medd riglejh f'dawn
l-artijiet.

Fil-Kapitlu ta’ Pentekoste
tal-1217 San Frangisk
baghat lill-patrijiet f'diversi
inhawi f’'missjoni u biex
ixerred I-Ordni f'dawk li
mbaghad bdew jissejhu
Provin¢ji. Wahda minn
dawn il-Provingji kienet
proprju dik tal-Orjent,
imsejha Proving¢ja tas-Sirja
jew ta’ Oltremare, li kienet
tigbor fiha l-Lvant Nofsani
kollu. Bhala mexxej tal-
patrijiet li marru f dawn
l-inhawi San Frangisk
baghat lil fra Elija ta’
Cortona, li waqqaf l-ewwel
kunvent tal-Frangiskani
fil-belt Krug¢jata ta’ Akko,
jew Akri, fuq il-kosta tal-
Palestina.

II-prezenza tal-Frangiskani
fl-Orjent kienet il-motiv
ghaliex San Frangisk seta’

jzur dawn l-artijiet fl-
1219. Diga fl-1215 il-Papa
Innocenz III kien iddikjara
Kru¢jata gdida biex il-
qawwiet Kristjani jiehdu
lura 1-Qabar ta’ Kristu

u s-Santwarji l-ohrajn li
kienu tilfu meta Saladin
gab fix-xejn ir-Renju
Latin ta’ Gerusalemm
fl-1187. Kien fl-okkazjoni
tal-Koncilju Lateran IV li
1-Papa nieda I-Krug¢jata,
imma sakemm ingabru
1-forzi mehtiega kellhom
jghaddu tliet snin. Kien
f1-1218 li I-Krucjati waslu
fl-Egittu, bl-iskop li jiehdu
l-belt ta’ Damietta fix-
xmara Nil u mbaghad il-
Kajr, u hekk igibu fix-xejn
is-saltna ta’ al-Malik al-
Kamil li kien qed jokkupa
1-Art Imqaddsa.

Kien fl-24 ta Gunju 1219
li San Frangisk salpa
minn Ancona flimkien
ma fra [lluminato u mar
mal-Krugjati fl-Orjent.
Ghaddew mal-kosta
tal-Grecja, minn Kreta,
Cipru u waslu fil-belt ta’
Akri, fejn Frangisku gie
milqugh minn fra Elija.
Minn hemmbhekk komplew
bil-bahar lejn Damietta.

Frangisku ghadda s-sajf
kollu tal-1219 fil-kamp
tal-Krugcjati u ra bghajnejh
il-hruxija tal-battalji

kif ukoll il-hajja mhux
dejjem ezemplari tal-
istess Krugjati, li kienu
mmexxijin mir-Re Jean de
Brienne u mill-Kardinal
Legat Pelagju Galvan.

Sadanittant kien wasal
Damietta l-Isqof ta’ Akri,
Jacques de Vitry, li kien
gie kkonsagrat mill-Papa
Onorju III fid-19 ta’

Lulju 1216. Hu jaghtina
rakkonti importanti

dwar il-prezenza ta’ San
Frangisk fil-kamp Krugjat.
L-istess jaghmel il-biografu
ewlieni ta’ San Frangisk,
fra Tommaso da Celano.
Huwa hu li jghidilna li
fid-29 ta’ Awwissu 1219 il-
Krugjati kienu sofrew telfa
kbira u hafna minnhom
gew magqtulin, u kif San
Frangisk kien heggighom
biex ma jiggildux imma ma
semghux minnu. Wara din
it-telfa sar mument ta’ paci
temporanja li fiha ma sarx
glied.

Kien f'dan il-perjodu

ta’ waqfien mill-glied li



San Frangisk iddecieda li
jagsam ghall-kamp tas-
Saracini biex jiltaga’ mas-
sultan tal-Egittu al-Malik
al-Kamil qrib Damietta.
Wara li qala’ I-permess

li I-Legat tal-Papa tah
kontra qalbu, Frangisku
mar ma’ frate [lluminato
ghand is-Sultan. Ghandna
diversi rakkonti tal-grajja,
li whud minnhom huma
leggendarji, imma ohrajn
ghandhom verita storika
soda. Jidher li San Frangisk
gie mehud quddiem
is-Sultan u dan semghu
permezz ta’ interpreti.
Kienet 1-ewwel darba

li bniedem dagshekk
semplici rnexxielu
jitkellem quddiem persuna
li kienet meqjusa l-akbar
ghadu tal-Kristjani.
Minkejja dan is-Sultan
sema’ bil-qalb kollha lil
San Frangisk, u ttrattah
b'umanita kbira, hekk li
Frangisku dam diversi
granet fil-kamp tas-
Saracini.

Ghalkemm hu xtaq isofri
l-martirju u certament
xtaq ukoll li s-Sultan
jikkonverti, imma ma
ghamel I-ebda gest biex
jipprovoka l-mibeghda
tal-Musulmani jew tas-
Sultan. Mhux biss, imma
s-Sultan baqa’ impressjonat
bix-xhieda ta’ faqar ta’
Frangisku, li ma riedx

jilga' r-rigali li ried jaghtih.
Ir-rizultat kien li tah
signaculum, jew permess
miktub, biex bih hu seta’
jzur is-Santwarji tal-Fidwa
fl-Art Imqgaddsa, li kienu
pprojbiti ghall-Insara ghax
kienu f’idejn il-Musulmani
u l-Insara riedu jhallsu biex
jidhlu fihom. Imma San
Frangisk kellu I-permess
tas-Sultan biex izurhom u
jitlob fihom bla ma jhallas
il-harag.

L-istori¢i mhux kollha
jagblu dwar jekk Frangisku
fil-fatt irnexxilux izur 1-Art
Imgaddsa. Certament rega’
lura lejn Akri u mbaghad

kellu jerga’ lura fl-Italja.
Pero dan ma jfissirx li ma
kellux zmien biex izur
Gerusalemm, Betlehem
u l-Postijiet Qaddisa
l-ohrajn. Wiehed kronista
Frangiskan, fra Angelo
Clareno, li kiteb fl-1325,
mitt sena wara l-mewt ta’
San Frangisk, jghidilna li
Frangisku mar izur 1-Art
Imqaddsa.

Din hi I-grajja li se nfakkru
s-sena d-diehla. Anke ahna
se nippruvaw infakkruha
bmod xieraq permezz ta’
din ir-Rivista Biblika dwar
1-Art Imqaddsa, li fiha se
jkollna diversi artikli ta’
natura storika li juruna
l-importanza ta’ din il-
grajja, il-bidu ta’ prezenza
stabbli Frangiskana fl-Art
ta’ Gesu li tmur lura 800
sena.

Il-Bord Editorjali
jawgura
Milied Qaddis u
s-Sena t-Tajba
lill-qarrejja kollha

